
Bu gün yaxşı xatırlayırıq 

ki, 20 Yanvar faciəsindən sonra 
Azərbaycanın ağrılarını dünyaya 
çatdıran ulu öndər Heydər Əliyev 
oldu. Amma o zaman Azərbaycan 
rəhbərliyində təmsil olunanlar 
ağızlarına su alıb susmuş, heç kəs 
bu faciəni qınamamış, öz etiraz 
səsini ucaltmamışdı. Bu barədə 
Prezident İlham Əliyev Bakı 
Dövlət Universitetinin 100 illik 
yubileyi münasibətilə keçirilən 
mərasimdəki nitqində dedi: “Bu, bir 
daha göstərdi ki, ovaxtkı rəhbərlik 
antimilli rəhbərlik idi. O hakimiyyəti 
əvəzləyən, qanunsuz yollarla 
hakimiyyəti zəbt etmiş AXC-Müsavat 
cütlüyü bir ildən çox hakimiyyətdə 
idi. Bir il ərzində 20 Yanvar faciəsinə 
siyasi və hüquqi qiymət vermədi. 
Hakimiyyət onların əlində idi. Nə 
üçün bunu etmədilər? Nə üçün 
xalqımızın bu faciəsinə, bu yarasına 
biganə qalmışdılar? Bu, həqiqətdir. 
20 Yanvar faciəsinə, Azərbaycan 
xalqına qarşı törədilmiş bu cinayətə 
məhz Heydər Əliyev hakimiyyətə 
qayıdandan sonra siyasi-hüquqi 
qiymət vermişdir və bu, tarixdir. Bu, 
bir daha ulu öndərin xalqa nə qədər 
bağlı olduğunu göstərir”.

Ölkəmizin müstəqilliyə gedən 
yolu da, təbii ki, Heydər Əliyevin adı 
ilə bağlıdır. Prezident İlham Əliyev 
də qətiyyətlə bildirib ki, əgər Heydər 
Əliyev müstəqilliyin ilk illərindən 
Azərbaycanda rəhbər olsaydı, heç 
vaxt torpaqlarımız işğal altına 
düşməzdi. Azərbaycanın Heydər 
Əliyevə qədərki bütün rəhbərləri 
fərarilik etmiş, xalqı və ölkəni ağır 
vəziyyətdə tərk etmiş, qaçmışlar, 
ikisi Moskvaya, biri Kələkiyə. Bu, 
fərarilikdir, bu, satqınlıqdır, bu, 
xəyanətdir. Liderin vəzifəsi dövləti 
qorumaq, xalqla bir yerdə olmaqdır. 
Ən ağır, ən çətin anlarda lider 
qabaqda olmalıdır, Heydər Əliyev 
kimi. O, hər birimiz üçün nümunədir. 

Heydər Əliyevin siyasi varisi 
olaraq, Azərbaycan Prezidenti İlham 

Əliyev də daim xalq-iqtidar birliyinin 
qorunmasını təmin edib. Xalqın 
qayğı və ehtiyaclarının həlli daim 
dövlət başçısının prioritet hesab etdiyi 
məsələ olub. Məhz buna görədir ki, 
bu gün İlham Əliyev ictimaiyyət 
arasında böyük nüfuza malikdir. 
Səbəb aydındır: Prezident daim xalqın 
arasındadır, mütəmadi olaraq bu və 

ya digər şəhər və rayona səfərlər 
edir, yeni istehsal müəssisələrinin, o 
cümlədən iş yerlərinin açılışına qatılır. 
Yaxud Bakıda və regionlarda məcburi 
köçkün vətəndaşlarımız üçün inşa 
edilmiş yeni çoxmərtəbəli binaları, 
digər yaşayış komplekslərini açır. 
Şəhid ailələri ilə görüşərək onların 
problemlərini həll edir. Haradasa 
zəlzələ və ya başqa təbii fəlakət baş 
verirsə, Prezident dərhal oraya gedir, 
problemlərin aradan qaldırılması üçün 
öz köməyini göstərir. 

2019-cu ilin əvvəlindən isə ölkə 
əhalisinin rifahını yaxşılaşdırmaq 
üçün Prezident İlham Əliyevin 
təşəbbüsü ilə iki böyük sosial paket 
təqdim edildi, bu sahədə əsl inqilabi 

addımlar atıldı. Əgər ilin əvvəlində 
minimum əmək haqqı Azərbaycanda 
130 manatdan 180 manata 
qaldılmışdısa, sentyabrın 1-dən 250 
manata çatdırıldı. 

Şübhəsiz ki, Prezidentin 18 
iyun 2019-cu il tarixli sərəncamı 
da bu qəbildən olan əvvəlki 
sərəncamlar kimi, əhali tərəfindən 

razılıqla qarşılandı. Şübhəsiz ki, 
Prezidentin atdığı addımlar bir 
məqsəd daşıyırdı -- ölkə əhalisinin 
rifahının yaxşılaşdırılması. Bu 
qərarlarla Prezident İlham Əliyev 
hər bir vətəndaşa qayğı və diqqətin 
dövlətimizin əsas prioritetlərindən 
olduğunu bir daha təsdiq etdi. 
Təsadüfi deyildir ki, dövlət 
başçımızın birinci islahatlar paketi, 
iqtisadçıların hesablamalarına görə, 3 
milyon insanı əhatə etmişdisə, ikinci 
paket 2 milyona qədər  vətəndaşımıza 
şamil olundu.

Bu iki sanballı sosial islahatlar 
paketi əsasında əhalinin ən müxtəlif 
qruplarının sosial müavinətləri, 
pensiyaları, əməkhaqları artırıldı. 

Ölkə başçısının “Əhalinin sosial 
müdafiəsinin gücləndirilməsi 
sahəsində əlavə tədbirlər haqqında” 
2019-cu il 25 fevral tarixli, 
992 nömrəli sərəncamın icrası 
ilə əlaqədar” fərman da elə bu 
məqsədlərə xidmət edirdi. Fərman 
əlilliyi olan şəxslərin müavinətlərinin 
əhəmiyyətli dərəcədə artırılmasını 

nəzərdə tuturdu. İlin əvvəllərində 
Azərbaycan Respublikası 
Prezidentinin müharibə veteranları 
üçün təqaüdünün aylıq məbləği 55 
manatdan 80 manata çatdırıldı. 

Bütövlükdə, 2019-cu il, 
Prezidentin təbiri ilə desək, sosial 
islahatlar ili kimi tarixə düşdü. İlin 

əvvəlindən bəri təkcə minimum 
əmək haqqı 120 manat qalxdı. Təhsil 
və tibb işçilərinin, başqa sahələrdə 
çalışanların məvacibində əhəmiyyətli 
artım oldu. Bütün bunlar son nəticədə 
insanlarımızın yaxşı yaşamasını təmin 
edir. Prezident İlham Əliyevin ardıcıl 
və davamlı şəkildə həyata keçirdiyi 
islahatların məqsədi də elə xalqımızın 

yaxşı yaşamasını təmin etməkdir. Bu 
istiqamətdə bütün mümkün siyasi və 
iqtisadi alətlərdən istifadə olunur. 

Son vaxtlar isə genişmiqyaslı 
kadr islahatlarına start verilib, 
hakimiyyətdə gəncləşmə, müasirləşmə 
siyasəti uğurla həyata keçirilir. 
Prezident Administrasiyasında, 

Nazirlər Kabinetində struktur 
islahatları aparıldı. Milli Məclisin 
yenilənməsi istiqamətində addımlar 
atılır. Bütün bunlar əhalidə böyük 
razılıq doğurur. Get-gedə xalq-iqtidar 
birliyi də möhkəmlənir. Prezidentin 
bütün seçkilərdə müvəffəqiyyət əldə 
edərək yüksək səs çoxluğu qazanması 
da, şübhəsiz ki, bununla bağlıdır. 
Prezident İlham Əliyev məhz buna 
görə deyib: “Nə qədər çalışsalar, nə 
qədər əlləşsələr, nə qədər yalan-böhtan 
yaysalar da, yapışmır bizə. Çünki 
xalq bizi dəstəkləyir və sonuncu rəy 

sorğuları bunu göstərir. Əhalinin 
mütləq əksəriyyəti bizim siyasətimizi 
dəstəkləyir. Əhalinin mütləq 
əksəriyyəti bizə alternativ görmür”.

Dövlət başçısı yeni gənc kadrları 
vəzifəyə təyin edərkən onlara da xalqla 
sıx ünsiyyətdə olmağı, vətəndaşları 
narahat edən məsələləri dərhal həll 

etməyi, bacarmadıqda yuxarı orqanlara 
məlumat verməyi tövsiyə edir. Qəti 
şəkildə tapşırır ki, ölkədə bütün 
xoşagəlməz hallara son qoyulmalı, 
rüşvətxorluq, korrupsiya tamamilə 
yığışdırılmalıdır. Prezident ictimai 
nəzarətin gücləndirilməsini tələb edir. 
Bildirir ki, özü də tez-tez rayonlara 
gedir, problemləri xalqın dilindən eşidir. 
Rəhbər vəzifələrə yeni təyin olunan 
gənclərdən də tələb edir ki, bütün 
problemlər həll edilməlidir. Ona görə 
də heç kəs problemləri malalamağa, 
ört-basdır etməyə çalışmasın. 

Bu addımlarla Prezident İlham 
Əliyev xalqın böyük dəstəyini qazanır, 
bütün opponentləri üzərində qələbə 
çalır. Son nəticədə xalq-iqtidar birliyi 
Azərbaycanda sarsılmaz gücə çevrilir. 

Paşa ƏMİRCANOV,  
“Xalq qəzeti”

Ölkə vətəndaşlarının yaşayış 
şəraitinin yaxşılaşdırılması 
prioritet təşkil edir

Dövlət başçısının cari ilin başlanğı-
cından ötən müddətdə vətəndaşların 
sosial problemlərinin həlli ilə bağlı qəbul 
etdiyi qərarlar Azərbaycanın yeni inkişaf 
mərhələsinə qədəm qoymasının sübutudur. 
Bu gün respublika iqtisadiyyatının real duru-
mu və ölkənin maliyyə vəziyyəti dövlətimizə 
heç bir çətinlik çəkilmədən insanlarımızın 
əməkhaqlarını və təqaüdlərini birdən-birə 
30-40 faiz, özü də ardıcıl şəkildə artırmağa 
imkan verir. 

Gələn ilin Dövlət büdcəsini də birmənalı 
şəkildə sosial büdcə adlandırmaq olar. Bir 
büdcədə ki, növbəti il üçün sosial müdafiə 
və sosial təminat xərcləri 31 faizdən çox 
artırsa, deməli, o büdcə sosial büdcədir.

Dekabr ayının 2- də ölkə Azərbaycan 
Respublikasının Prezidenti İlham Əliyev 
yola salmağa hazırlaşdığımız ilin sosial 
islahatlar zərfinə yeni bir sərəncam da əlavə 
etdi. “Əhalinin sosial müdafiəsinin yaxşılaş-
dırılmasına dair əlavə tədbirlər haqqında” 
bu sərəncamı əhalinin sosial müdafiəyə 
xüsusi ehtiyac duyan təbəqələrinin rifahı-
nın yüksəldilməsi, onların cəmiyyətə fəal 
inteqrasiyası istiqamətində dövlətimizin son 
illər atdığı önəmli addımların davamı kimi 
dəyərləndirilməlidir. 

Bu gün Azərbaycanda sosial müdafiəyə 
xüsusi ehtiyacı olan insanlara dövlət 
qayğısı yüksək səviyyədə həyata keçiri-
lir. Bu kateqoriyaya aid insanların sosial 
müdafiəsini gücləndirmək üçün dövlət 
onların sağlamlıq, reabilitasiya, ödənişsiz 
istirahət, texniki bərpa və nəqliyyat vasitələri 
ilə təminat proqramlarına cəlb olunma-
sını yüksək səviyyədə təşkil edir. Təbi 
ki, atılan belə adımlar sosial müdafiəyə 
xüsusi ehtiyacı olan insanlarda dövlətindən 
tam məmnunluq hissi yaradır. Bu insan-
lar hər addımda dövlətin onların yanında 
olduğunu görə bilirlər. Yeri gəlmişkən, 
sosial müdafiəyə xüsusi ehtiyacı olan 
vətəndaşlarımıza Birinci vitse- prezident 
Mehriban xanım Əliyevanın göstərdiyi qayğı 
və diqqəti də ayrıca qeyd etmək lazımdır. 
Birinci vitse- prezidentin sosial müdafiəyə 
xüsusi ehtiyacı olan insanlara nə qədər bö-
yük qayğı ilə yanaşdığının dəfələrlə şahidi 
olmuşuq. Bu sahəyə qayğı Mehriban xanım 
Əliyevanın humanitar sferadakı fəaliyyətinin 
əsas istiqamətlərindən biridir.

Son illərdə Azərbaycanda sosial 
müdafiəyə xüsusi ehtiyacı olan insan-

ların sosial müdafiəsini gücləndirmək 
istiqamətində çox işlər görülüb. Bölgələrdə 
bərpa-müalicə şəbəkələri genişləndirilib, 
sağlamlıq imkanları məhdud uşaqların 
tibbi-sosial reabilitasiyası işinin yüksək 
səviyyədə qurulması məqsədilə yeni uşaq 
bərpa mərkəzləri yaradılıb. 

Əhalinin sosial müdafiəsinin 
gücləndirilməsi bir sosial dövlətin davamlı 
qayğılarından biridir. Azərbaycan bu gün 
artıq sosial dövlət olduğunu bütün dünya-
ya göstərə bilib. Son bir ildə Azərbaycan 
Prezidentinin vətəndaşlarımızın sosial 
müdafiəsinin gücləndirilməsi istiqamətində 
qəbul etdiyi qərarların demək olar ki, 
bənzərinə dünyanın heç bir ölkəsində rast 
gəlinməyib. Prezidentin bu ilin ilk aylarında 
təqdim etdiyi birinci sosial islahatlar pake-
ti nəticəsində minimum əməkhaqqı mart 
ayının 1-dən 40 faizədək artırılaraq 180 
manata, əmək pensiyalarının minimum 
məbləği isə 38 faiz artırılaraq 160 manata 
çatdırılmışdı. Ümumilikdə, cari ilin birinci 
rübündə reallaşdırılan və 3 milyona yaxın 
insanı əhatə edən bu sosial zərfin illik xərci 
1,9 milyard manat təşkil edir.

Dövlət başçısı tərəfindən cari ilin iyun 
ayının 18-də təsdiqlənən ikinci sosial zərfdə 
ölkədə minimum əməkhaqqının məbləği cari 
il sentyabrın 1-dən 40 faizədək artırılaraq 
250 manata, əmək pensiyasının minimum 
məbləğinin 25 faiz artırılaraq cari il oktyab-
rın 1-dən 200 manata çatdırılması təmin 
edilib.

Prezident İlham Əliyev sosial müdafiəyə 
xüsusi ehtiyacı olan vətəndaşlarımızın 
sosial müdafiəsinin daha da gücləndirilməsi 
və bu məqsədlə bir sıra sosial təyinatlı 
obyektlərin layihələndirilməsi, tikintisi, 
əsaslı təmiri, bərpa yolu ilə gücləndirilməsi 
və avadanlıqla təchiz edilməsi üçün im-
zaladığı sərəncamla Dövlət büdcəsindən 
Azərbaycan Respublikasının Əmək və 
Əhalinin Sosial Müdafiəsi Nazirliyinə 20 
019 100 (iyirmi milyon on doqquz min yüz) 
manat əlavə vəsait ayrılıb.

Bu, bir daha onu göstərir ki, bütün kate-
qoriyalardan olan vətəndaşlarımızın sosial 
müdafiəsinin gücləndirilməsi bundan sonra 
da dövlətimizin daim diqqət mərkəzində 
olacaq.

Fikrət YUSİFOV, 
iqtisad elmləri doktoru, professor

Azərbaycanda  xalq-iqtidar birliyinin təməli 
ümummilli lider Heydər Əliyev tərəfindən 
qoyulub. Ulu öndər istər sovet dönəmində, 

istərsə də müstəqillik dövründə daim xalqın yanında 
olub. Onun məşhur ifadələrindən biri belə idi: “Mən 
həyatımın qalan hissəsini də xalqıma bağışlayıram”. 
Xalqa xidmət onun başlıca missiyası idi. 

Azərbaycan dövlətçiliyi 
tarixinə sosialyönümlü il 
kimi düşən 2019-cu ildə 
həyata keçirilən islahatlara 
nəzər salsaq görərik ki, 
qısa bir zaman ərzində bu 
islahatlar özünü doğruldub, 
ölkəmizin gələcək dina-
mik və davamlı inkişafını, 
əhalinin güzəranının, rifah 
halının yaxşılaşdırılmasını 
şərtləndirib.  

Xatırladım ki, görülən 
tədbirlər, atılan bütün 
addımlar konkret proqra-
ma, gələcəyə hesablanan 
strategiyaya əsaslanaraq 
reallaşdırılır. Prezident 
İlham Əliyev 2018-ci ilin 
prezident seçkilərindən son-
ra Milli Məclisdə andiçmə 
mərasimində çıxışı zama-
nı islahatların anonsunu 
vermişdi. 

Xalqımız da ha-
zırda gerçəkləşdirilən 
islahatları yüksək 
qiymətləndirir, yeniləşməni, 
müasirləşdirməni inkişa-
fa xidmət edən mühüm 
amil kimi dəyərləndirir. 
Çünki insanlar islahatla-
rın nəticəsini görür. Bu 
islahatların əsas məqsədi 
Azərbaycanın daha da 
inkişaf etdirilməsi, insanların 
rifahının, dövlətlə vətəndaş 
arasında təmasların daha 
da yaxşılaşdırılmasına nail 
olmaqdan ibarətdir.

İslahatların sistemli 
xarakter daşıması, qarşı-
ya çıxan yeni çağırışlar, 

cəmiyyətin gözləntiləri, 
digər amillər qanunvericilik 
hakimiyyətində də islahat-
ların dərinləşdirilməsini, 
parlamentin yenilənməsini 
zəruri edib. Noyabrın 28-də 
parlamentdə çoxluq təşkil 
edən YAP siyasi şurası 
tərəfindən Milli Məclisə 
parlamentin buraxılması və 
növbədənkənar seçkilərin 
keçirilməsi haqqında 
müraciət edilib. Prezident 
İlham Əliyevin rəhbərliyi ilə 
həyata keçirilən islahatların 
qanunverici hakimiyyət sfe-
rasını da əhatə etməsinin, 
qanunverici orqanın 
yenilənməsinin zəruriliyi 
baxımından bu addımın 
atılması zəruri sayılıb.

Milli Məclis də, öz 
növbəsində, bu məsələ 
ilə əlaqədar müvafiq 

qərar qəbul edib və par-
lamentin buraxılması və 
növbədənkənar seçkilərin 
keçirilməsi ilə barədə dövlət 
başçısına müraciət ün-
vanlayıb. Prezident İlham 
Əliyev də “Azərbaycan 
Respublikasının Milli 
Məclisinə növbədənkənar 
seçkilərin təyin edilməsi 
haqqında” Milli Məclisin 
müraciətində göstərilmiş 
parlamentin buraxılması 
məsələsinin Konstitusiyaya 
uyğunluğu ilə bağlı Konsti-
tusiya Məhkəməsinə sorğu 
göndərib. Konstitusiya 
Məhkəməsi isə Milli Məclisin 
buraxılmasının Konstitusi-
yaya uyğun olması barədə 
qərar qəbul edib.

Prezident İlham Əliyev 
Azərbaycan Respublika-
sının beşinci çağırış Milli 

Məclisinin buraxılması və 
parlamentə  növbədənkənar 
seçkilərin 2020-ci il fevralın 
9-na təyin edilməsi barədə 
5 dekabr 2019-cu il tarixli 
sərəncam imzalayıb.

Parlamentə 
növbədənkənar seçkilərin 
uğurla yekunlaşacağına 

əminliyimi ifadə edirəm. Bu 
inam möhtərəm Preziden-
tin  həyata keçirdiyi uğurlu 
siyasətin heç bir alternativi 
olmadığı qənaətimdən 
irəli gəlir. Ümumiyyətlə, 
xalqımızın xöşbəxtliyi, 
firavan gələcəyi, torpaqla-
rımızın düşməndən azad 
edilməsi, ərazi bütövlüyü 
və suverenliyimizin təmin 
olunması  yalnız dövlət 
başçımızın uğurla həyata 
keçirdiyi siyasətin və 
hazırda gerçəkləşdirilən 
islahatların nəticəsində 
mümkündür. Ona görə 
yeniləşən və uğurla inkişaf 

edən Azərbaycanda parla-
ment seçkilərinin keçirilməsi 
də ölkədə aparılan uğurlu 
siyasətə xalq dəstəyinin 
bariz nümunəsi olacaq.

Füzuli HACIYEV,  
tarix üzrə fəlsəfə doktoru

Konstruktiv müxalifət partiyaları növbədənkənar 
parlament seçkilərində iştirak edəcəklər

 Ötən seçkilərdə parlamentdə 
yer almış partiyalardan Böyük 
Quruluş Partiyasının sədri Fazil 
Mustafa qarşıdakı seçkilərdə də 
iştirak edəcəklərini bəyan edib: 
“Mən özüm də namizədliyimi irəli 
sürəcəyəm. Eyni dairədən parla-
ment seçkilərində mübarizə apara-
cağam”.

Demokratik İslahatlar Parti-
yasının sədri Asim Mollazadə isə 
partiyanın hər zaman seçkilərdə iş-
tirak etdiyini xatırladıb: “Ancaq mən 
hadisələri qabaqlamaq istəmirəm. 
Partiya bu məsələni müzakirə 
edəcək, bununla bağlı qərar qəbul 
ediləcək. Bundan sonra ictimaiyyət 
bu barədə məlumatlandırılacaq”.

Konstruktiv müxalifət cəbhəsini 
təmsil edən digər partiyalardan da 

bu cür bəyanatlar səslənməkdədir.  
Bununla belə qeyd etməliyik 

ki, bəzi partiyalar üçün “seçkiləri 
boykot edirik” deyərək hay-küy 
salmaq bir şakərə çevrilib. Bir sıra 
müxalif təşkilatlar ötən parlament 
seçkilərində də bu cür hərəkət 
etmiş, sanki bununla xaricdəki 

“dayı”larından kömək ummuşdular. 
Amma faydası olmamışdı. İndi də 
eyni çağırışlar səslənir. Əslində, 
müxalif qüvvələrin heç seçkiləri 
boykot etmək imkanları belə yoxdur. 
Çünki onlar elə böyük bir elektorata 
malik deyillər ki, boykot qərarları 
ilə seçkinin nəticələrinə təsir edə 

bilsinlər. Bu gün hamıya aydındır 
ki, xalq müxalifətə inanmır, onu 
dəstəkləmir. Azərbaycan seçicisi 
müxalifəti təmsil edən ayrı-ayrı 
şəxslərin, eləcə də partiyaların 
yalan vədlərinə inanmır və ona səs 
vermək istəmir. 

Müxalifət düşərgəsi hazırda 
yalnız bir şeyə can atır: seçkiləri 
gözdən salsınlar, ölkədə qeyri-
demokratik mühit olduğu barədə 
yalanlar püskürsünlər və səslərini 
xaricdəki Azərbaycanı sevməyən 
qüvvələrə yetirsinlər. Bütün bu 
fəaliyyət isə son nəticədə yeni 
qrantların ayrılmasına gətirib çı-
xarsın. Təəssüf ki, bizim müxalifət 
indiyədək yalnız bu qrantlar üçün 
mübarizə aparıb.  

“Xalq qəzeti”

Dekabrın 5-də Azərbaycan Prezidenti İlham Əliyevin 
Milli Məclisin buraxılması haqqında sərəncam 
imzalamasından və növbədənkənar parlament 

seçkilərinin 2020-ci ilin 9 fevralına təyin olunmasından son-
ra ölkədə faktiki olaraq yeni seçkilərə hazırlıq məsələsinə 
start verilib. Bir sıra partiyalar parlament seçkilərinə qatıl-
maq niyyətlərini elan ediblər. 

Son 16 ildə Azərbaycanda sosial sahədə aparılan 
uğurlu siyasət müsbət nəticələrin əldə olunmasına 
gətirib çıxarıb. Hökumətin daxili siyasətində ölkə 
vətəndaşlarının yaşayış şəraitinin yüksəldilməsi 
prioritet təşkil edib. Bunu cari ilin ötən dövrü ərzində 
sözügedən istiqamətdə atılan addımlar bir daha da 
təsdiqləyir. Aydın görürük ki, “bizim siyasətimizin 
mərkəzində Azərbaycan vətəndaşıdır, onun maraqları-
dır, onun rifahıdır” deyən ölkə Prezidenti cənab İlham 
Əliyev üçün vətəndaşların sosial məsələlərinin həlli bir 
qayda olaraq ön sırada yer alır. 

Bütün uğurlarımızın təməlində 
xalq-iqtidar birliyi dayanır

Ümummilli liderimiz Heydər Əliyev tərəfindən başlanan işlərin 
yeni çağırışlar şəraitində yaradıcı şəkildə davam etdirilməsi 
Azərbaycanı öz tarixinin ən qüdrətli dövlətinə çevirib. 
Prezident İlham Əliyevin uzaqgörən siyasəti nəticəsində 
bu gün ölkə həyatının bütün sahələrində sistemli, ardıcıl 
islahatlar aparılır. Nazirlər Kabinetində, mərkəzi və yerli 
icra hakimiyyəti orqanlarında, məhkəmə-hüquq sistemində, 
regional idarəetmədə gerçəkləşdirilən struktur və kadr 
islahatları cəmiyyətdə rəğbətlə qarşılanır.

Dövlət başçısının həyata keçirdiyi 
uğurlu siyasətin alternativi yoxdur




